
        
            
                
            
        

    
	АЛТАН СҮХ

	“БНМАУ. Гэгээрлийн Яамны хэвлэл” Улаанбаатар хотноо 1964 онд эрхлэн хэвлүүлсэн номыг 

	Цогт охин тэнгэр сангийн захиалгаар Цагаан бамбарууш хэвлэлийн газарт 2021 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 




	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	[image: Image]

	 


ӨМНӨX ҮГ

	«Алтан сүх» гэдэг үлгэр нь Хятад ардын аман зохиол юм. Энэ үлгэрт хөдөлмөрч ард түмний үнэнч шударга зан чанар, газрын эзний харгис шунахай, үл бүтэх явдлыг харуулна. Шударга ариун хөдөлмөр бол хөдөлмөрчдийн мөн чанар мөн. Газрын эздийн мөн чанар нь ард түмнийг мөлжиж тонох, залилан мэхлэх, жигшүүрт явдал юм.

	Тус үлгэрт газрын эзэн лусын эзэнд шийтгэгдсэн явдал бол дарлагдан буй ард түмний хүсэл эрмэлзэл юм. Монгол ардын үлгэрт ч нусгай бор хүү арван толгойтой атигар хар мангасыг дарсан нь гэх мэтээр тодорхойлогддог нь феодалуудыг дарах гэсэн монголын хөдөлмөрч ард түмний эрмэлзэл юм. Ард түмний эртний уламжлалт хүсэл мөрөөдөл ардын ардчилсан орнуудад биеллээ олжээ.

	Бусад орны ард түмний хүсэл ч биелэх нь дамжиггүй.

	 


АЛТАН СҮХ

	Хятад ардын үлгэр

	 

	Сургуулийн бага насны хүүхдийн номын санд зориулав.

	 

	Өвөр монгол хэвлэлээс халх аялгуунд буулгасан Э. Сосорбарам

	Эрт урьд цагт Цзен Ши нэрт нэгэн ядуу хүү байж гэнэ. Тэр, арван таван наснаасаа эхлэн газрын эзэн Ян Бэ Пигийнд аахар шаахар ажил хийж амь зогоодог байжээ.

	Ян Бэ Пи хатуу ширүүн зантай, хайрлах энэрэхийг мэддэггүй харгис хэрцгий хүн байсан тул Цзен Ши өдөрт хэчнээн их ажил хийвч амруулахгүй мөрөнд нь дамнуурга, гарт нь сүх бариулан түлээ авхуулахаар ууланд явуулдаг байжээ.

	Нэг өдөр Цзен Ши гол гарч яваад сүхээ усанд алдчихав.

	Цзен Ши голд орж сүхээ эрсэн боловч ус гүн, урсгал ширүүн болохоор юу ч олж чадсангүй.

	Сүхээ алдсан Цзен Ши түлээ авах ямар ч нөхцөлгүй болж, гэртээ харья гэхээр Жан Бэ Пид жанчигдахаас айгаад голын хөвөөн дээр гиншин уйлж суув.

	Түүний уйлах уяралт дуунд модны навч зулгаран унаж, голын ус эмгэнэн цалгилав.

	Хүүгийн уйлах дуу Лусын эзний сэтгэлийг хөдөлгөсөнд Лусын эзэн урт цагаан сахалтай өвгөн болон хувилж таяг тулсаар хүрч ирэв.

	— Чи юунд уйлж байгаа юм бэ? гэж Лусын эзэн асуухад Цзен Ши сүхээ усанд унагаагаад авч чадсангүй ээ. Гэртээ харья гэвэл эзэнд зодуулахаас айгаад байна гэв.

	Лусын эзэн, Цзен Шигийн зовуурьт байдлыг өрөвдөж, би чамд авч өгье гэв.

	Цзен Ши хориглох гэтэл яах ийхийн завгүй усанд үсрэн оров.

	Төдий удсангүй өвгөн нэг сүх бариад уснаас гарч ирэв.

	Энэ сүх чинийх мөн үү гэж асуув. Цзен Ши тэр сүхийг аваад үзтэл гэрэл цацарсан алтан сүх байсан тул «Энэ минийх биш» гэж хариулав.

	Өвгөн толгой дохин инээмсэглээд голд дахин үсрэн орж нэг мөнгөн сүх авчрав. Энэ сүхнээс цагаан гэрэл цацарч аятайхан харагдсан боловч Цзен Ши «Энэ бас минийх биш» гэж хэлэв.

	Өвгөн голд гурав дахь удаагаа ороод дахин нэг сүх аваад гарч ирэв. Энэ нь Цзен Шигийн төмөр сүх мөн байсан тул их л баярлан «Энэ минийх» гээд өвгөнд талархлаа илэрхийлэв.

	Өвгөн толгой дохиж эелдгээр инээмсэглэн «Хүү минь чи үнэхээр үнэнч хүүхэд байна Чи хэзээд баяр баясгалантай, зол, жаргалтай амьдрах болно» гэж хэлэв.

	Цзен Ши сүх ба дамнуургаа аваад ууланд гарч хурдан гэгчээр түлээ цавчлав.

	Өнөөдөр сүх нь сүрхий хурц болсон шиг бодогдов. Жирийн өдрүүдэд бүтэн өдөр цавчин байж арайхийн нэг дамнуурга түлээтэй болдог болсон бол өнөөдөр үдээс өмнө дамнуургаа дүүргэжээ.

	Цзен Ши түлээгээ мөрлөж дуу дуулсаар баяр баясгалантай эзнийдээ ирэв.

	Ян Бэ Пи, Цзен Шийг эрт ирснийг үзээд залхуу хойрго амьтан гэж хараах гэтэл цавчсан түлээ нь өмнөх өдрүүдийнхээс арвин болсныг үзээд их гайхав.

	Тэгээд

	— Чи яагаад ийм эрт ирсэн бэ? гэсэнд Цзен Ши сүхээ усанд алдсан явдлаа бүгдийг ярьж өгөв.

	Алтан, мөнгөн сүхний алийг ч аваагүйг Ян Бэ Пи сонсоод «Эргүү тэнэг амьтан» гэж хараагаад гэртээ бухимдсаар оров.

	Маргааш нь Цзен Шийг ажилд явмагц Ян Бэ Пи хөлсний хүн болж хувцаслаад сүх барьж уул руу явлаа.

	Ян Бэ Пи голын хөвөөнд хүрээд сүхээ усанд зориуд хаясанд ус цалгилан сүх живэв. Тэгээд Ян Бэ Пи дуу тавин уйлж эхлэв.

	Ян Бэ Пи уйлсан дүр үзүүлэн өвгөн ирсэн бол уу гэж дөрвөн зүгт сэмхэн ажиглаж байлаа. Нэлээд удсан боловч огт чимээ гарсангүй. Өвгөн гарч ирэхгүй нь гэж айхдаа эргэн хартал цагаан сахалтай, буурал үстэй өвгөн ард нь зогсож байв.

	Ян Бэ Пи их цочсон боловч биеэ барьж эмгэнэсэн дуугаар болгоомжгүйгээсээ болж сүхээ усанд унагачихлаа. Гэртээ харивал эзэн зодно доо гэв.

	Өвгөн 

	— Чи битгий зовоорой. Би чамд олж өгье гэж хэлээд усанд үсрэн орж удсан ч үгүй Ян Бэ Пигийн төмөр сүхийг авчирсанд алтан сүх биш байсан тул Ян Бэ Пи гараа сажин «Минийх биш» гэв.

	Өвгөн түүнийг таашаахгүй байдлаар харж, төмөр сүхийг эргүүлэн аваад усанд орж алтан мөнгөн хоёр сүх авчрав. Ян Бэ Пи яаран «Энэ минийх» гэж алтан сүхийг заав. Өвгөн уурлан алтан сүхээ түүнд өгөв.

	Ян Бэ Пи алтан сүхтэй болсондоо хагартлаа баярлаж: Энэ сүхийг худалдаад, газар тариа худалдан авч, гэр байшин бариулж, өндөр хүүтэй зээллэг өгч мөн ч их баяжна даа гэж бодон, сүх минь хулгайлагдах вий гэж айн бушуухан эхнэртээ өгч авдартаа цоожлуулъя гэж бодов.

	Ян Бэ Пи элдвийг бодон баярласаар ус гүн, урсгал ширүүн гол дээр тавьсан ганц модон дээгүүр алхалж яваагаа ч мартчихаад «Одоо ч дэлхийн ганц баян болно доо» гэж...

	...үгээ хэлж дуусахаас өмнө усанд тонгорцоглон унав. Ширүүн урсгалд хоёрхон удаа толгой нь цухалзаад Ян Бэ Пи ч живэв. Алтан сүх ч алга болов.

	 

	

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Автоматаар үүсгэсэн тайлбар]



	




	1964 оны хэвлэлийн Хэвлэн нийтлэлийн мэдээлэл

	 

	БНМАУ

	Гэгээрлийн Яамны хэвлэл

	 

	АЛТАН СҮХ

	Хятад ардын үлгэр

	 

	Сургуулийн бага насны хүүхдийн номын санд зориулав.

	 

	Сүхбаатарын нэрэмжит хэвлэлийн комбинатад хэвлэв.

	Улаанбаатар, Сүхбаатарын талбай, 2.

	 

	Өвөр монгол хэвлэлээс халх аялгуунд буулгасан Э. Сосорбарам

	Зургийг хуулбарласан Б. Довчинсамбуу

	Хавтсыг Н. Төмөрбаатар

	Техник редактор Б. Дашлэгцэг

	Хянагч Цэнд

	 

	А—16027      

	 

	Үнэ 1 төг

	 

	Зах. № 361

	 

	1963 оны 8 дугаар сард хэвлэлийн комбинатад хэвлүүлэхээр шилжүүлж 

	1964 оны 1 сард 8000 ширхэг хэвлэв.

	Цаасны хэмжээ 70X108/32 

	хэвлэлийн хуудас...

	 

	Улаанбаатар

	1964

